
FI-Atti tar-Rikors ghall-Hrug ta’ Mandat ta’ Inibizzjoni
Numru 296/10 fl-ismijiet:

Raymond GAUCI u Josephine Gauci
Vs

George BRIFFA u Rita Briffa

[I-Qorti:

Rat ir-Rikors imressaq fl-1 ta’ Marzu, 2010, li bih u ghar-
ragunijiet hemm imfissra, r-rikorrenti talbu li din il-Qorti
tohrog Mandat ta’ Inibizzjoni biex izzomm lill-intimati “milli
jbieghu, jittrasferixxu jew jassenjaw bi kwalsijasi titolu
oneruz jew gratuwitu, I-fond ossija bar and restaurant bl-
isem ta’ “Tuck Inn” gja “Time and Place”, gja “Bakkar”,
fMosta Road, San Pawl il-Bahar”;

Rat id-degriet taghha tal-1 ta’ Marzu, 2010, li bih ordnat
in-notifika lill-intimati u gieghdet ir-rikors ghas-smigh tad-9
ta’ Marzu, 2010;

Rat it-Twegiba mressqga mill-intimati fil-5 ta’ Marzu, 2010,
li biha lagghu ghat-talba tar-rikorrenti billi galu i r-rikors
ma jiswiex ghaliex ir-rikorrenti nagsu li jwettqu dak li jitlob
l-artikolu 874(2) tal-Kapitolu 12 tal-Ligijiet ta’ Malta. F’kull
kaz, it-talba m’ghandhiex tintlaga’ ghaliex ir-rikorrenti
nagsu li jidentifikaw X'inhu I|-jedd Ii jippretendu li jridu
jharsu bil-hrug tal-Mandat, b’'dan |i jekk kemm-il darba r-
rikorrenti jahsbu li |-jedd prima facie huwa d-danni i
jistghu jgarrbu jekk jinhargu mill-post, tali jedd langas
jezisti ladarba r-rikorrenti ghadhom qeghdin juzawh u
jzommuh fidejhom. Fuq kollox, it-talba ghall-hrug tal-
Mandat hija wahda li saret gqabel waqtha;

Semghet it-trattazzjoni tal-avukati tal-partijiet waqt is-
smigh tad-9 ta’ Marzu, 2010;

Rat |-atti kollha tar-Rikors;

Rat id-degriet taghha tad-9 ta’ Marzu, 2010, li bih halliet ir-
Rikors ghall-provvediment;

Tqis li bi ftehim li sar fit-2 ta’ Lulju, 1996" l-intimati kienu
krew il-post lir-rikorrenti bil-patti u I-kundizzjonijiet hemm
imfissra;

Tqis li fNovembru tal-2008, I-intimati fethu kawza kontra r-
rikorrenti biex inehhuhom mill-post, liema kawza nqatghet
fMejju tal-2009, favur l-intimati®.  [l-Qorti ordnat lir-
rikorrenti johordu mill-post fi zmien tliet xhur;

Tqis li r-rikorrenti ressqu appell minn dik is-sentenza liema
appell ghadu jrid jinstema’;

Tqis li r-rikorrenti ghadhom izommu I-post u geghdin
imexxu n-negozju taghhom minnu b’mod regolari;

Tqis li fNovembru, 2009, I-intimati ressqu talba quddiem
iI-Qorti tal-Appell ghall-finijiet tal-artikolu 266(7) tal-
Kapitolu 12 tal-Ligijiet ta’ Malta biex jitolou |-
awtorizzazzjoni tal-ezekuzzjoni provvizorja tal-imsemmija
sentenza. llI-Qorti tal-Appell laqghet it-talba b’degriet
taghha tal-15 ta’ Dicembru, 20093, u tat lir-rikorrenti Zmien
ta’ tliet xhur minn dak inhar biex johorgu mill-post;

Tqis li, dwar il-pregudizzjali tas-siwi tar-rikors imressqga
mill-intimati, din il-Qorti ma tarax li hija misthoqqa. Ir-
rikors tal-lum tressaq bhala talba ghall-hrug ta’ Mandat ta’
Inibizzjoni “normali” (Formola 21)* u mhux dik I-ghamla ta’
Mandat ta’ Inibizzjoni li jissemma fil-Formola 25, liema
Mandat jitlob li jitharsu certi kondizzjonijiet u |-ghoti ta’
¢ertu taghrif specifikat®. Ta’ min jghid li mhux kull talba i
ssir ghall-hrug ta’ Mandat ta’ Inibizzjoni li zzomm lill-
persuna intimata milli tittrasferixxi, tghabbi jew tbigh jew
tehles minn xi gid immobbli ghandha tabilfors titressaq
taht I-artikolu 874 tal-Kodiéi;

Tqis li, ghal dak li jirrigwarda t-talba li ghandha quddiemha
I-Qorti llum, ma jidhirx li hemm dak in-nugqgas ta’ siwi li
jallegaw I-intimati. Dan jinghad ghaliex, ghalkemm id-

! Dok fpagg. 13 — 4 tal-atti

% Rik. Nru. 1107/08JA

® Dok fpag. 4 tal-atti

* Skeda B, art 1007 tal-Kap 12
® Art. 874(2) tal-Kap 12

dispozizzjonijiet tal-artikolu 831(1) u 832 tal-Kodici
jirrigwardaw il-Mandati kawtelatorji in generali, ir-rikors tal-
lum jirrigwarda wiehed mis-suriet tal-Mandat ta’
Inibizzjoni, Ii I-ligi ma titlobx dwaru li r-rikorrent isemmi I-
ammont tal-kreditu dovut, imma biss il-jedd li bis-sahha
tieghu jitlob il-hrug tal-istess Mandat;

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat®;

Tqis li bil-ligi, jehtieg li r-rikorrent juri zewg hwejjeg biex
ikun jisthoqglu jikseb il-hrug ta’” Mandat bhal dak. L-ewwel
haga li jrid juri hi I-mandat huwa mehtieg biex jitharsu |-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie |-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant’. Tali jedd jew jidher mad-daqgga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li |I-pro¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqgt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrod li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-

® Art. 873(1) tal-Kap 12

” App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
8 Art. 875(3) tal-Kap 12

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li I-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li |-jedd
pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu qgieghed jibza’' r-rikorrent, jistax
jintilef darba ghal dejjem jedd li |-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqis li, mis-sottomissjonijiet tal-gharef difensur tar-
rikorrenti, I-jedd prima facie tar-rikorrenti huwa dak li huma
jgisu li I-kuntratt tal-kirja ghadu ma nghalagx u I-fatt li
nghatat sentenza li tghid li huma geghdin izommu I-post
bla titolu u ghandhom johorgu minnu ma temmx I-
imsemmija kirja ladarba minn dik is-sentenza sar appell li
ghadu ma nqgatax. Fuq kollox, jekk kemme-il darba I-
intimati  kellhom jittrasferixxu |-post, tinhalag hsara
irrimedjabbli lir-rikorrenti ladarba |-kawza dwar il-kirja
ghadha pendenti;

Tqgis li, kif sewwa jissottomettu [-intimati, fil-kaz tar-
rikorrenti u minkejja tali sottomissjoni, jongos tassew
wiehed mill-elementi mehtiega ghall-hrug tal-Mandat, u
b’mod partikolari I-jedd li jrid jidher mad-daqga t'ghajn.
Dan hu l-element tal-interess attwali u guridiku marbut
mal-pretiz jedd prima facie;

Tqis li dan hu hekk ghaliex, sakemm ir-rikorrenti ghadhom
izommu |-post, ma jimpurtahom xejn min hu s-sid tal-post
li huma jghidu li ghandhom mikri lilhom jew jekk il-post
jibdilx I-idejn minn sid ghal iehor;

Tqis li, min-naha l-ohra, jekk it-talba ghall-hrug tal-Mandat
saret biex iggib fix-xejn |-effetti tad-degriet tal-ezekuzzjoni
provvizorja moghti mill-Qorti tal-Appell, dan ukoll ma
johloq l-ebda attwalita’ ta’ interess Ii jsejjes il-hrug ta’
Mandat, u dan ghaliex ukoll minghajr il-hrug tal-Mandat, ir-
rikorrenti jifdlilhom rimedji effettivi kontra kull min
jidhrilhom biex iharsu |-jedd pretiz minnu fil-waqt xieraq;

Tqis, ghalhekk, li r-rikorrenti ma sehhilhnomx juru li jezistu
I-elementi kollha mehtiega ghall-hrug tal-Mandat;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tichad it-talba tar-rikorrenti, bl-ispejjez.

Moghti kameralment illum, 10 ta’ Marzu, 2010.

Mogqrija

